
SHENIME MBI PASQYRAT FINANCIARE
PER TREMUJORIN E MBYLLUR ME 31 DHJETOR 2018
Té gjitha shumat jané né mijé Leké pérvecse kur shprehet ndryshe

Pérmbledhje e politikave té réndésishme kontabél

a. Deklarata e pérputhshmérisé

Kéto pasqyra financiare jané pérgatitur né pérputhje me “Metodologjiné e Raportimit dhe Pérmbaijtjen e
Raportimit Financiar” (“Metodologjia e Raportimit Financiar® ose “MRF”) e aprovuar nga Késhilli
Mbikéqyrés i Bankés sé Shqipérisé meé 24 dhjetor 2008. MRF éshté aprovuar pér géllime rregullatore, né
pérputhje me Nenin 47 té Ligjit Nr 9662, té datés 18 dhjetor 2006 “Mbi Bankat né Republikén e
Shqipéris€” (“Ligji Bankar”).

b. Bazat e pérgatitjes

Pasqyrat financiare jané paragqitur né Lek Shqiptar rrumbullakosur né mijéshen mé té afért, nése nuk
shprehet ndryshe dhe jané pérgatitur mbi bazén e kostos historike.

c. Konvertimi né monedhé té huaj

Transaksionet né monedhé té huaj jané konvertuar me kursin e kémbimit valutor té datés kur éshté kryer
transaksioni. Aktivet dhe pasivet monetare té shprehura né monedha té huaja né datén e bilancit, jané
konvertuar né monedhén matése me kursin e kémbimit té asaj dite. Diferencat gé rrjedhin nga kémbimet
valutore regjistrohen né pasqyrén e té ardhurave dhe shpenzimeve.

Kapitali aksionar éshté trajtuar si nj¢ z& monetar dhe rivlerésohet né pérputhje me politikén e
sipérpérmendur. Sipas kuadrit rregullator t& Bankés sé Shqipérisé kapitali né monedhé té huaj duhet té
kontabilizohet né bilanc me kursin e dités kur éshté kryer transaksioni dhe njé zé “Rezervé Rivlerésimi”
krijohet né grupin e kapitalit dhe pérfagéson diferencén midis kursit fiks t& Bankés sé Shqipérisé té fund
vitit me kursin historik me té cilin éshté regjistuar kapitali né monedhé té hua,j.

Normat e aplikueshme té kémbimit (leké pér njési té monedhés sé huaj) pér monedhat kryesore mé 30
September 2018 dhe 31 Dhjetor 2017 ishin si vijon:

31 Dhjetor 2018 31 Dhjetor 2017
usD 107.82 111.10
EUR 123.42 132.95

d. Arkadhe Llogarité me Bankén Qéndrore

Arka dhe llogarité me Bankén Qendrore pérfshijné kartémonedha, monedha, gjéndje té pakushtézuara
me bankat gendrore, té cilat ndikohen shumé nga ndryshimet né vlerén e drejté, dhe pérdoren nga
Banka né administrimin e angazhimeve afatshkurtra. Arka dhe llogarité me Bankén Qendrore mbahen
me koston e amortizuar né bilancin e konsoliduar.

Arka dhe mjete monetare té ngjashme

Arka dhe mjetet monetare té ngjashme pérfshijné gjendjen e arkés, balancat me Bankén Qé&ndrore
(pérvec rezervés sé detyrueshme) si dhe balancat me bankat dhe institucionet e tjera financiare me
maturim fillestar tre muaj ose mé pak.

e. Aktivet Financiare

Aktivet financiare njihen kur Banka béhet palé kontraktuale né transaksion. Aktivet financiare njihen
fillimisht dhe mé pas mbarten né kosto. Kostot e transaksionit njihen né fitim ose humbje né momentin
gé ato ndodhin. Té ardhurat nga interesi pérllogariten né normé nominale dhe njihen né fitim ose humbje
kur ato pérfitohen. Cdo zbritje nga blerja ose primi amortizohet / pérllogaritet deri né datén e shlyerjes.
Humbjet qé rezultojné nga zhvlerésimi i kétyre investimeve njihen né fitim ose humbje si "Humbje nga
zhvlerésimi i investimeve financiare", né periudhén kur ato kryhen.

Aktivet financiare pérfshijné huaté dhe paradhéniet pér klientét, t& drejtat ndaj bankave dhe
institucioneve financiare, investimet né bono thesari dhe obligacione, investimet né pjesé té kapitalit dhe
té arkétueshme té tjera.

f. Investme né letra me vileré

Investime né letra me vleré klasifikohen né dy kategori: letra me vleré té investimit té vlefshme pér shitje
dhe té mbajtura deri né maturim bazuar né qgéllimin dhe aftésiné e Bankés pér t'i mbajtur ato deri né
maturim.

Letrat me vleré t& mbajtura deri né maturim jané ato investime té cilat mbartin pagesa fikse ose té
pércaktueshme dhe kané maturitete fikse dhe té cilat Banka ka synimin dhe aftésiné t'i mbajé deri né
maturim dhe té cilat nuk i pérmbushin kushtet pér tu klasifikuar si hua apo llogari t& arkétueshme. Nése
Banka do té shesé njé shumé té pa konsiderueshme té letrave me vleré té€ mbajtura deri né maturim,
atéheré e gjithé kategoria do té riklasifikohet si letra me vleré té viefshme pér shitje

g. Marréveshjet e riblerjes dhe marréveshjet e anasjallta té riblerjes

Letrat me vleré té shitura nén marréveshje pér riblerje né njé daté té ardhshme té caktuar (“REPO-t")
nuk ¢'regjistrohen nga bilanci. Mjetet monetare korresponduese té marra, duke pérfshiré interesin e
pérllogaritur, njihen né bilanc si “Detyrime ndaj Bankave”, duke reflektuar thelbin ekonomik si njé hua té
dhéné Bankés. Diferenca midis ¢mimit té shitjes dhe riblerjes trajtohet si shpenzim interesi dhe
maturohet gjaté kohézgjatjes sé marréveshjes duke pérdorur metodén e interesit efektiv. Anasjelltas,
letra me vleré té blera nén marréveshje pér rishitie né njé daté té ardhshme té caktuar (“REPO-t e
anasjellta”) regjistrohen si hua ndaj bankave apo hua dhe paradhénie klientéve, si t& jeté mé e
pérshtatshme. Mjetet monetare té paguara, duke pérfshiré interesin e pérllogaritur, njihen né bilanc si
“Hua nga Bankat”. Diferenca midis ¢mimit té€ blerjes dhe atij té rishitjes trajtohet si e ardhur nga interesi
dhe maturohet gjaté kohézgjatjes sé marréveshjes.

h. Hua dhe paradhénie pér klientét

Huaté dhe paradhéniet pér klientét pérfshijné kredité me afat té pércaktuar, overdraftet dhe produktet e
lidhura té kredisé dhéné nga Banka, si pjesé e aktivitetit t¢ saj normal té biznesit. Kredité dhe
paradhéniet pér klientét njihen me vlerén e tyre nominale zvogéluar me pagesat e kreditit t&¢ mbledhura
nga konsumatorét. Té ardhurat nga interesi pérllogariten mbi balancat e papaguara té kredisé me
normén nominale. Cdo tarifé e disbursuar e mbledhur para disbursimit njihet si e ardhur e shtyré dhe
ndahet né fitim ose humbje né baza lineare pérgjaté afatit té kredisé.

Politika huadhénése e Bankés éshté né pérputhje me ligjet né fuqi (Ligji pér Bankat dhe Rregullorja e
Bankés sé Shqipérisé “Pér Administrimin e Rrezikut té Kredisé” miratuar me Vendimin Nr. 52, daté 14
korrik 2004, ndryshuar me Vendimin Nr.101, daté 27 dhjetor 2006, ndryshuar me Vendimin Nr. 31, daté
30 prill 2009, ndryshuar me Vendimin Nr. 59 dhe Nr. 61, daté 29 gusht 2008, ndryshuar me Vendimin
Nr. 47, daté 10 gershor 2009, ndryshuar me Vendimin Nr. 62 daté 14 shtator 2011, ndryshuar me
Vendimin Nr. 27, daté 27 mars 2013, ndryshuar me Vendimin Nr. 22, daté 27 shkurt 2014, ndryshuar me
Vendimin Nr. 26, daté 1 prill 2015 dhe ndryshuar me Vendimin Nr. 50, daté 30 mars 2016 té Késhillit
Mbikéqyrés sé Bankés sé Shqipérisé). Rregullorja kérkon gé Banka té klasifikojé huaté e klientéve
kreditit né gjashté kategori té rrezikut. Pér ¢do kategori té rrezikut, duhet té zbatohen normat e
méposhtme minimale té provigjionimit:

Vonesat pér Vonesat pér Normat e
Klasifikimi Overdraftet kredité me afat  provigjionimit
Aktuale 0 dité 0 dité 1%
Standarde 1-30 dité 1-30 dité 1%
Né ndjekje 31-60 dité 31-90 dité 5%
Nén standarde 61-90 dité 91-180 dite 20%
Té dyshimta 91-180 dite 181-365 dité 50%
Té humbura Mbi 180 dité Mbi 365 dité 100%

Kredité dhe paradhéniet pér klientét raportohen neto nga provigjionet pér humbjet specifike té kredisé
pér kredité e klasifikuara si nénstandarde, té dyshimta dhe té humbura. Provigjionet e krijuara pér
humbjet e mundshme né kredi té Klasifikuara si standarde dhe né ndjekje jané té klasifikuara si
provigjione statistikore né pasiv té bilancit.

Né pérputhje me udhézimin e Bankés Qendrore, Banka llogarit dhe njeh né fitim dhe humbje interesin
pér kredité dhe paradhéniet e Klasifikuara si aktuale, standarde dhe né ndjekje. Kur huaté dhe
paradhéniet ndryshojné klasifikim, duke u klasifikuar si Nénstandarde, Banka ndalon sé njohuri interesin
e pérllogaritur né fitim ose humbje. Interesi i huave, gé klasifikohen né tre klasat e fundit té klasifikimit
pérllogaritet jashté Bilancit dhe njihen (riklasifikohen) né fitim ose humbje kur mblidhet

Politikat e fshirjes sé kredive

Banka fshin njé hua/letér me vleré (dhe ¢do provigjon pér humbjet nga rénia né vleré) kur Komiteti i
Kredive Problematike té Bankés vendos gé huaté/letrat me vleré jané té paarkétueshme. Ky pércaktim
arrinet pasi jané marré né konsideraté informacione si ndodhja e ngjarjeve té konsiderueshme, té cilat
kané ndikuar né gjendjen financiare té huamarrésit né ményré té tillé qé ai nuk éshté né gjendje té
paguajé detyrimin, ose té ardhurat nga ekzekutimi i kolateralit nuk do té jené té mjaftueshme pér té
mbuluar ekspozimin total.

Né c¢do rast banka fshin kredité nga bilanci, jo mé voné se tre vite pas klasifikimit t€ tyre né klasén “té
humbura”. Gjaté késaj periudhe, banka merr masat e nevojshme pér plotésimin e kushteve té
pércaktuara né legjislacionin tatimor pér fshirjen e kredive nga bilanci.

Pérjashtim nga kérkesa e mésipérme béjné:

a) kredité, pér té cilat né vendimmarrien e veté bankés dhe vetém pas miratimit t& Bankés sé
Shqipérisé, argumentohet se mbéshtetur né analizén gjendijes financiare té kredimarrésit dhe né cilésiné
e kolateralit, vértetohet mundésia efektive e shlyerjes/ripagimit té saj; dhe

b) kredité né proces ristrukturimi, pér té cilat né ¢do rast, pérjashtimi nga kérkesat e kétij neni, nuk mund
té tejkalojé njé periudhé 6 mujore gé nga dita qé kredia ka plotésuar kushtet pér t'u fshiré.

Dosjet e kredive té fshira nga bilanci, ruhen dhe vlerésohen né vazhdimési, duke u shqyrtuar jo mé pak
se njé heré né 6 (gjashté) muaj nga Késhilli Drejtues i bankés. Banka, pavarésisht fshirjes sé kredive
nga bilanci, vazhdon té ndjeké procedurat ligjore pér arkétimin e kétyre kredive.

i. Aktivet afatgjata jomateriale

Aktivet afatgjata jomateriale mbahen fillimisht me kosto minus amortizimin dhe zhvlerésimin e
akumuluar. Aktivet afatgjata jomateriale pérfagésojné programin kompjuterik, i cili amortizohet duke
pérdorur metodén e amortizimit linear mbi kohén e parashikuar té shfrytézimit prej katér vjetésh.
Amortizimi llogaritet duke filluar nga muaji né vijim té& muajit té blerjes.

j. Aktivet afatgjata materiale

Aktivet afatgjata materiale mbahen me kosto minus amortizimin e akumuluar. Amortizimi llogaritet sipas
metodés lineare me géllim shpérndarjen e kostos sé aktiveve afatgjata mbi kohén e parashikuar té
shfrytézimit.

Pérgindjet e pérdorura té amortizimit vjetor jané si mé poshté:

Norma vjetore

Ndértesat 5%
Makineri dhe Pajisje 20%
Pajisje Kompjuterike dh elektronike 25%
Mobilje dhe Orendi 20%

Amortizimi llogaritet duke filluar nga muaji né vijim té muajit té blerjes.

Rikonstruksionet e ambienteve té marra me gira mbahen me kosto minus amortizimin e akumuluar.
Amortizimi llogaritet sipas metodés lineare mbi kohen e parashikuar té shfrytézimit t& ambienteve té
marra me gira.

k. Pronate e rimarra né zotérim

Né disa rrethana té caktuara, pronat e véna né hipotek& mund té rimerren né zotérim pas hegjes té
sé drejtés mbi hipotekén e huave té kéqgija. Pronat e rimarra né zotérim vlerésohen me mé té
voglén midis vlerés sé ankandit té fundit dhe vlerés sé drejté, pasi i jané zbritur kostot e shitjeve, té
njohura né pasqyrat financiare individuale si “Aktive té tjera”. Qé&llimi i Drejtimit ndaj pronave té
rimarra né zotérim éshté shitja sa mé e shpejté e tyre, duke i pérdorur té ardhurat nga shitja pér
uljen e borxheve té kéqija

[. Detyrimet financiare

Detyrimet financiare njihen kur Banka béhet palé kontraktuale né transaksion. Detyrimet financiare
njihen dhe mbarten me kosto. Kostot e transaksionit njihen né fitim ose humbje kur ato ndodhin.
Shpenzimet e interesit njehsohen me normé nominale dhe njihen né fitim ose humbje kur llogariten.
Detyrimet financiare pérfshijné detyrimet ndaj bankave dhe institucioneve financiare dhe detyrimet
ndaj klientéve.

Detyrimet ndaj klientéve shprehen né shumén e mbetur té principalit. Interesi &shté kontabilizuar
mbi bazé pérllogaritjeje.

Detyrimet ndaj institucioneve financiare shprehen né shumén e mbetur té principalit. Interesi éshté
kontabilizuar mbi bazé pérllogaritjeje.

m. Té& ardhurat dhe shpenzimet e interesit

Té ardhurat dhe shpenzimet nga interesi njihen né fitim ose humbje kur ato jané té fituara ose té
llogaritura, pérveg té ardhurés nga interesi i kredive dhe paradhénieve ndaj klientéve té klasifikuara
si nén-standarde, té dyshimta dhe té€ humbura, e cila &shté pérllogaritur jashté bilancit dhe njihet né
fitim ose humbje né periudhén kur éshté ajo éshté arkétuar dhe jo kur éshté fituar.

Cdo prim ose zbritje qé rezulton si diferencé midis ¢mimit té blerjes sé investimeve dhe vlerés
nominale amortizohet né fitim ose humbje né ményré lineare derisa investimi té€ maturohet.

n. Té ardhurat dhe shpenzimet nga komisionet

Té ardhurat nga komisionet pér llogarité rrjedhése, ceget, transfertat e parave dhe transaksionet e
tiera bankare regjistrohen si té ardhura kur arkétohen. Komisionet pér huaté shtyhen né kohé dhe
njihen gjaté jetés sé huasé. Shpenzimet e komisionit regjistrohen kur shpenzimet jané paguar.

0. Pérfitimet e punonjésve dhe kontributet pér pensione

Banka kontribuon né planet e pas pensionimit t& punonjésve té saj si¢ pérshkruhet nga legjislacioni
i brendshém i sigurimeve shogérore. Banka operon sipas njé plani té pércaktuar pér pensionet.
Banka paguan kontributet pér punonjésit e saj, né institucionin e zotéruar nga shteti (ISSH), mbi
baza mujore dhe né ményré té detyrueshme. Pasi kontributet jané paguar, Banka nuk ka detyrime
té métejshme pér té paguar. Kontributet pérbéjné kosto neto periodike pér vitin né té cilin ato duhet
té paguhen dhe si té tilla jané té pérfshira né zé&rin "Shpenzime personeli" né pasqyrén e té
ardhurave.

p. Provigjone

Provigjonet pér ¢céshtjet gjygésore regjistrohen kur Banka ka njé detyrim aktual ligjor ose gé rrjedh
nga praktika e méhershme si rezultat i ngjarjeve t& méparshme; ka mé shumé mundési gé té keté
dalje té burimeve né ményré gé té mbyllet detyrimi; dhe kur vlera e detyrimit éshté vlerésuar né
ményré té besueshme.

g. Tatimi mbi fitimin

Banka e pércakton tatimin né fund té vitit né pérputhje me legjislacionin tatimor shqgiptar. Norma e tatimit
mbi fitimin éshté 15% (2017: 15%) mbi té fitimin e tatueshém.

Tatim fitimi i pagueshém llogaritet duke rregulluar fitimin statutor pérpara taksave (sipas pasqyrave té
pérgatitura né pérputhje me SNRF) pér disa zéra té caktuar té té ardhurave dhe té shpenzimeve si¢
kérkohet nga legjislacioni shqiptar. Si¢c shprehet né ligjin dhe rregulloren pér tatimin, né pércaktimin e
fitimit té tatueshém Banka mund té zbresé pjesén e mbajtur pér zhvlerésim té pércaktuar sipas
Standardet Ndérkombétare t& Raportimit Financiar (SNRF).

r. Angazhime dhe detyrime té kushtézuara

Gjaté rrjedhés normale té biznesit, Banka hyn né angazhime té lidhura me krediné, té cilat regjistrohen
tek angazhime dhe detyrime té pritshme dhe pérfshijné kryesisht garancité, letér kredité dhe angazhimet
e papérfunduara té huasé. Angazhime té tilla financiare regjistrohen jashté bilancit dhe njihen né bilancin
e Bankés nése dhe kur ato béhen té pagueshme.

s. Informacioni krahasues

Informacioni krahasues éshté paraqitur né ményré té vazhdueshme né zbatimin e politikave kontabél té
Bankeés, kur shifrat e nevojshme krahasuese jané paraqitur pér té arritur krahasueshmeériné.



